Տ Ե Ղ Ե Կ Ա Ն Ք

« Բարձրաստիճան պաշտոնատար անձանց էթիկայի հանձնաժողովին  պետական կառավարման առանձին մարմինների կողմից ՀՀ օրենսդրությամբ  սահմանված կարգով  մշակված  անհատական տվյալների  տեղակատվական բազաներից տվյալների տրամադրման կարգը հաստատելու մասին»  Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների
	Առաջարկության հեղինակը (գրության ամսաթիվը, գրության համարը)
	Առաջարկության բովանդակությունը
	Եզրակացություն
	Կատարված փոփոխությունները

	ՀՀ ԿԱ Ոստիկանություն
	Առաջարկություններ և դիտողություններ չկան
	
	

	ՀՀ Արադարադատության նախարարություն

( պետական փորձագիտական եզրակացություն)
	1) Նախագծի հավելվածի 5-րդ կետի «ա» ենթակետում նշված «հասցեի» բառն անհրաժեշտ է փոխարինել «գտնվելու վայրի» բառերով՝ նկատի ունենալով ՀՀ քաղաքացիական օրենսգրքի 59-րդ հոդվածի պահանջները: 
	Չի ընդունվել ամբողջությամբ, քանի որ «Հանրային ծառայության մասին» ՀՀ օրենքի 35-րդ հոդվածի 5-րդ մասի 2-րդ կետում սահմանված է «հասցե» եզրույթը, որի հիման վրա էլ մշակվել է  ԲՊԱ գույքի և եկամուտների հայտարարգրի ՀՀ կառավարության կողմից հաստատված ձևանմուշը  
	Նախագծի հավելվածի 5-րդ կետի «ա» ենթակետը շարադրվել է հետևյալ խմբագրությամբ «Քաղաքացիների ստացած եկամուտների մեծության, վճարողի անվանման կամ ազգանվան, անունի  և   հայրանվան, հասցեի վերաբերյալ»:

	
	Նույն կետի «բ» ենթակետում նշված «ընկերությունների» բառն անհրաժեշտ է փոխարինել «իրավաբանական անձանց» բառերով՝ նկատի ունենալով ՀՀ քաղաքացիական օրենսգրքի 5-րդ գլխի պահանջները:


	Ընդունվել է մասնակիորեն: Ընդունվել է «Հանրային ծառայության մասին» ՀՀ օրենքի 23և 24-րդ հոդվածներով սահմանված առևտրային կազմակերպություն եզրույթը:
	«Ընկերությունների» բառը փոխարինվել է «առևտրային կազմակերպություն» բառերով

	
	2) Նախագծի հավելվածի 7-րդ կետով նախատեսվում են դրույթներ, որոնց համաձայն տեղեկատվական համակարգերի անհատական տվյալները հանձնաժողովին տրամադրվում են անվճար: Այդ առումով անհրաժեշտ է նկատի ունենալ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի (այսուհետ՝ օրենք) 10-րդ հոդվածի 1-ին մասի պահանջները, որոնց համաձայն «Սույն օրենքով  նախատեսված պետական գրանցումների, պետական հաշվառումների և այլ ծառայությունների մատուցման համար գանձվում է պետական տուրք «Պետական տուրքի մասին» Հայաստանի Հանրապետության օրենքով սահմանված կարգով և չափով»: Օրենքի 61-րդ հոդվածի 3-րդ մասի համաձայն «Պետական միասնական գրանցամատյանի ամբողջական տեղեկությունները, ինչպես նաև իրավաբանական անձանց  կանոնադրությունների պատճենները տրամադրվում են «Պետական տուրքի մասին» Հայաստանի Հանրապետության օրենքով սահմանված չափով պետական տուրքի վճարումը կատարելուց  հետո», իսկ «Պետական տուրքի  մասին»  ՀՀ օրենքի  20-րդ հոդվածի  32-րդ մասի համաձայն՝ «Իրավաբանական անձանց պետական միասնական և պետական գրանցամատյաններից մեկ սուբյեկտի վերաբերյալ պետական ռեգիստրում պահվող և ինտերնետային կայքում տեղադրված ամբողջական տեղեկությունների, ինչպես նաև իրավաբանական անձանց կանոնադրությունների պատճենների տրամադրման համար գանձվում  է պետական տուրք՝  բազային տուրքի եռապատիկի չափով»:

«Պետական տուրքի մասին» ՀՀ օրենքի 29-րդ հոդվածի 2-րդ մասի համաձայն  Հայաստանի Հանրապետության  պետական  ռեգիստրում պահվող տեղեկությունների տրամադրման համար պետական տուրքի վճարումից ազատվում են օրենսդիր և գործադիր իշխանության, տեղական ինքնակառավարման մարմինները, ինչպես նաև Հայաստանի Հանրապետության կենսաթոշակային և զբաղվածության հիմնադրամը, մարդու իրավունքների պաշտպանը`  Հայաստանի  Հանրապետության կառավարության սահմանած կարգով: Հայաստանի Հանրապետության  պետական ռեգիստրում պահվող և ինտերնետային կայքում տեղադրված ամբողջական տեղեկությունների տրամադրման համար պետական տուրքի վճարումից ազատվում են նաև դատական իշխանության մարմինները, նոտարները, բանկերը և այլ կազմակերպություններ` Հայաստանի Հանրապետության կառավարության սահմանած կարգով, իսկ ՀՀ կառավարության 2013 թվականի հունիսի 13-ի N 621-Ն որոշմամբ հաստատված  հավելվածի 2-րդ կետի համաձայն՝ «գործակալությունում պահվող տեղեկությունների տրամադրման համար պետական տուրքի վճարումից ազատվում են Հայաստանի Հանրապետության օրենսդիր, գործադիր իշխանության, տեղական ինքնակառավարման մարմինները, մարդու իրավունքների պաշտպանը, Հայաստանի Հանրապետության կենսաթոշակային և զբաղվածության հիմնադրամը», իսկ  6-րդ կետի համաձայն՝  «դատական իշխանության մարմինները գործակալությունում պահվող տեղեկությունների տրամադրման համար պետական տուրքի վճարումից ազատվում են դատարանների էլեկտրոնային կառավարման համակարգի և «e-register» համակարգի միացման միջոցով տեղեկությունների ստացման դեպքում, ինչպես նաև դատավարական օրենսդրությամբ սահմանված կարգով՝ դատարանի համապատասխան որոշման հիման վրա տեղեկությունները պահանջելու դեպքում»:

Բարձրաստիճան պաշտոնատար անձանց էթիկայի հանձնաժողովը, որպես  «Հանրային ծառայության մասին» ՀՀ օրենքով ստեղծված մշտապես գործող մարմին, չի ներառված վերը նշված մարմինների ցանկում, հետևաբար՝ ՀՀ իրավաբանական անձանց պետական ռեգիստրի գործակալությունում պահվող և ինտերնետային կայքում տեղադրված ամբողջական տեղեկություններից անվճար օգտվելու համար առաջարկում ենք «Պետական տուրքի մասին» ՀՀ օրենքի 29-րդ հոդվածի 2-րդ մասով սահմանված մարմինների ցանկը լրացնել՝ ընդգրկելով Բարձրաստիճան պաշտոնատար անձանց էթիկայի հանձնաժողովին:


	Չի Ընդունվել, քանի որ ՀՀ սահմանադրության 5-րդ հոդվածի համաձայն պետական իշխանությունը իրականացվում է  օրենսդիր, գործադիր և դատական իշխանությունների բաժանման և հավասարակշռման հիման վրա, իսկ 62-րդ և 91-րդ հոդվածների համաձայն օրենսդիր և դատական իշխանությունները համապատասխանաբար իրականացնում են ԱԺ-ն և դատարանները: Հետևաբար մնացած պետական մարմինները ապրիորի հանդիսանում են գործադիր իշխանության մարմիններ: Հենց այդ նկատառումով, Սահմանադրության   85-րդ հոդվածից հանվել է այն դրույթը, որ «ՀՀ գործադիր իշխանությունը իրականացնում է ՀՀ կառավարությունը» և սահմանվել, որ Կառավարության իրավասությանն ենթակա պետական կառավարման բոլոր այն հարցերը, որոնք օրենքով վերապահված չեն այլ պետական կամ տեղական ինքնակառավարման մարմինների: Հետևաբար բարձրաստիճան պաշտոնատար անձանց էթիկայի հանձնաժողովը «Պետական տուրքի մասին» ՀՀ օրենքի 29-րդ մասի համաձայն արդեն իսկ ազատված է պետական տուրքի վճարման պարտականությունից:
	Չի կատարվել

	
	3) Նախագծի հավելվածի 9-րդ կետում նշված «առաջարկել բարձրաստիճան պաշտոնատար անձանց էթիկայի հանձնաժողովի նախագահին՝ մեկամսյան ժամկետում համատեղ համաձայնագրերով» բառերն անհրաժեշտ է փոխարինել «համաձայնեցնելով բարձրաստիճան պաշտոնատար անձանց էթիկայի հանձնաժողովի նախագահի հետ՝ որոշումն ուժի մեջ մտնելուց հետո մեկամսյա ժամկետում» բառերով, իսկ «հաստատել» բառը՝ «ընդունել» բառով՝ նկատի ունենալով «Իրավական ակտերի մասին» ՀՀ օրենքի 4-րդ հոդվածի, ինչպես նաև 19-րդ հոդվածի 2-րդ մասի պահանջները, որոնց համաձայն օրենքներով կամ օրենսդրական ակտերով ուղղակի նախատեսված դեպքերում Հայաստանի Հանրապետության նախարարները, կարող են ընդունել համատեղ հրամաններ:


	Ընդունվել է ամբողջությամբ
	Նախագծի հավելված 9-ը խմբագրվել է:

	ՀՀ Արադարադատության նախարարություն

( պետական փորձագիտական եզրակացություն)
	4.Նախագծում անհրաժեշտ բոլոր հարցերը կարգավորված չեն: Այսպես՝ նախագծի հավելվածի 6-րդ կետում անհրաժեշտ է նախատեսել էլեկտրոնային փոստով կամ թղթային տարբերակով հանձնաժողովին տրամադրվող տվյալների տրամադրման ժամկետների վերաբերյալ դրույթներ, քանի որ պարզ չէ, թե համապատասխան գերատեսչություններն ինչ ժամկետում են հանձնաժողովին տրամադրելու նշված տվյալները: 


	«Հանրային ծառայության մասին» ՀՀ օրենքի 43-րդ հոդվածի 3-րդ մասով նման ժամկետ սահմանված է:  
	Նախագծի հավելված 6-ը լրացվել է «հանձնաժողովի հարցումն ստանալուց հետո՝ ոչ ուշ, քան 10 օրվա ընթացքում» բառերով:

	
	6. Նախագծում առկա են հստակեցման, խմբագրման և պարզաբանման կարիք ունեցող դրույթներ: Այսպես՝

1) Նախագծի 1-ին կետում նշված «կից» բառն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:


	Ընդունվել է
	«կից» բառը հանվել է:

	
	2) Նախագծի հավելվածի 1-ին կետում նշված «Բարձրաստիճան պաշտոնատար անձանց էթիկայի հանձնաժողովին» բառերից առաջ անհրաժեշտ է լրացնել «առաջարկել» բառը՝ նկատի ունենալով «Հանրային ծառայության մասին» ՀՀ օրենքի 38-րդ հոդվածով սահմանված հիշյալ հանձնաժողովի կարգավիճակին վերաբերող դրույթները, ինչպես նաև նախագծի 9-րդ կետի դրույթները: 


	Ընդունվել է
	Խմբագրվել է:

	
	3) Նախագծի հավելվածի 9-րդ կետում նշված «մեկամսյա ժամկետում» բառերից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:


	Ընդունվել է 
	Խմբագրվել է:

	
	7. Օրենսդրական տեխնիկայի կանոնները մասամբ պահպանված չեն: Այսպես՝

1) Նախագծի հավելվածի հերթական համարից հետո անհրաժեշտ է նշել «Ն» տառը՝ նկատի ունենալով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:

	Ընդունվել է 
	Խմբագրվել է:

	ՀՀ Արադարադատության նախարարություն

(պետական փորձագիտական եզրակացություն)
	2) Նախագծի հավելվածի 1-ին կետում նշված «սահմանվում են» բառերն անհրաժեշտ է փոխարինել «կարգավորվում են» բառերով, իսկ «տրամադրվող տվյալների կարգը» բառերը՝ «տվյալների տրամադրման հետ կապված հարաբերությունները» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:


	Ընդունվել է 
	Խմբագրվել է:

	
	3) Նախագծի հավելվածի 2-րդ կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 5-րդ մասի պահանջներին:

Նույնը վերաբերում է նաև նախագծի հավելվածի 3-րդ, 4-րդ և 5-րդ կետերի ենթակետերի համարակալմանը:


	Ընդունվել է 
	Խմբագրվել է:

	
	4) Նախագծի հավելվածի 9-րդ կետում նշված «ենթակետերում» բառն անհրաժեշտ է փոխարինել «կետերում» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջները:


	Ընդունվել է 
	Խմբագրվել է:

	
	Նախագծի հավելվածի 10-րդ կետը կրկնում է նախագծի 2-րդ կետին: Այդ առումով նախագծի հավելվածի 10-րդ կետն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները:


	Ընդունվել է 
	Խմբագրվել է:

	Հայաստանի Հանրապետության կառավարությանն

առընթեր անշարժ գույքի կադաստրի 

պետական կոմիտե


	հարկ ենք համարում նշել սակայն, որ անշարժ գույքի նկատմամբ իրավունքների պետական գրանցման հիմք հանդիսացած իրավահաստատող որոշ փաստաթղթերում գույքային իրավունքների սուբյեկտների անձնագրային տվյալների բացակայության պատճառով անշարժ գույքի կադաստրի էլեկտրոնային համակարգում մուտքագրված` անշարժ գույքի նկատմամբ գրանցված իրավունքներ ունեցող ֆիզիկական անձանց ոչ բոլոր տվյալներում են առկա նույնականացման այնպիսի տեղեկություններ, որոնց հիման վրա տվյալ ֆիզիկական անձին պատկանող գույքային իրավունքների վերաբերյալ տեղեկատվությունը հնարավոր լինի ստանալ անմիջականորեն անշարժ գույքի կադաստրի էլեկտրոնային համակարգից ցանցային ծառայության կիրառմամբ, ինքնաշխատ եղանակով` առանց ֆիզիկական անձանց լրացուցիչ փաստաթղթային նույնականացման անհրաժեշտության: Այդ իսկ պատճառով գտնում ենք, որ որոշման նախագծի ընդունման դեպքում, դրա սկզբնական կիրառման ժամանակահատվածում կադաստրի պետական կոմիտեի կողմից համապատասխան տեղեկատվությունը առավել նպատակահարմար է տրամադրել նախագծով հաստատվող կարգի 6-րդ կետով նախատեսված այլընտրանքային եղանակով, այն է` էլեկտրոնային փոստով կամ թղթային տարբերակով:
	Չի ընդունվում, քանի որ նախագծի հավելվածի 3-րդ կետով առցանց տվյալների ստացման անհասանելիության պայմաններում է միայն նախատեսված  այլընտրանքային՝ «էլեկտրոնային փոստով կամ թղթային տարբերակով» տվյալների ստացման եղանակի կիրառումը:
	

	
	հաշվի առնելով այն հանգամանքը, որ անշարժ գույքի կադաստրում  ներառվում են միյան գործարքներից ծագող իրավունքների պետական գրանցման ներկայացված և իրավունքների պետական գրանցում ստացած գործարքների վերաբերյալ տեղեկությունները, ուստի առաջարկում ենք նախագծով հաստատվող կարգի 4-րդ կետի «բ» ենթակետը շարադրել հետևյալ խմբագրությամբ`

«բ. անշարժ գույքի օտարման, վարձակալության, ենթավարձակայության, անհատույց օգտագործման կնքված գործարքներից ծագող իրավունքների պետական գրանցման վերաբերյալ:»


	Ընդունվել է:
	Նախագծի հավելվածի 4-րդ կետի «բ» ենթակետը շարադրվել է «բ. անշարժ գույքի օտարման, վարձակալության, ենթավարձակայության, անհատույց օգտագործման կնքված գործարքներից ծագող իրավունքների պետական գրանցման վերաբերյալ:» խմբագրմամբ:


	Հայաստանի Հանրապետության կառավարությանն առընթեր

պետական եկամուտների կոմիտե


	Ներկայացված նախագծի ընդունումը սկզբունքորեն անընդունելի է՝ հարկային մարմնի տեղեկատվական համակարգերում առկա, հարկային գաղտնիք համարվող տեղեկություններն էլեկտրոնային եղանակով հասանելի դարձնելու՝ այն առցանց բեռնելու կամ շրջանառության մեջ դնելու հնարավորություն նախատեսելու առումով, քանի որ Էթիկայի հանձնաժողովն իրավասու է ստանալու միայն այն հարկային գաղտնիք հանդիսացող տեղեկությունները, որոնք պետք է առնչվեն էթիկայի հանձնաժողովում քննարկվող հարցին:


	Չի ընդունվել, քանի որ  «Հանրային ծառայության մասին» ՀՀ օրենքի 43-րդ հոդվածի 2-րդ կետի համաձայն Էթիկայի հանձնաժողովն իրավունք ունի ցանկացած պետական կամ տեղական ինքնակառավարման մարմնից, պետական կամ համայնքային հիմնարկից, պետական կազմակերպությունից կամ դրանց պաշտոնատար անձանցից պահանջելու և ստանալու էթիկայի հանձնաժողովում քննարկվող հարցին առնչվող անհրաժեշտ նյութեր ու փաստաթղթեր, օրենքի վերոհիշյալ դրությում խոսք չի գնում սոսկ հանձնաժողովի վարույթում գտնվող գործերի մասին:Հանձնաժողովի գործառույթներից է նաև հայտարարագրերի վերլուծությունը, որի  իրականացման համար անհրաժեշտ է հարմադրել բարձարստիճան պաշտոնատար անձանց և վերջիններիս փոխկապակցված անձանց    փաստացի ստացած եկամուտները՝ հայտարագրերում արտացոլված տվյալների հետ: Ընդ որում, նույն հոդվածի 4-րդ մասի համաձայն հանձնաժողովի անդամները պետական ծառայողական, առևտրային կամ օրենքով պահպանվող այլ գաղտնիք պարունակող տեղեկությունների կարող են ծանոթանալ օրենքով սահամանված կարգով:  «Հարկերի մասին» ՀՀ օրենքի  10-րդ հոդվածի համապատասխան հարկային մարմինը պարտավոր է  օրենքով նախատեսված դեպքերում տրամադրել այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին` ՀՀ կառավարության սահմանած կարգով:

Այսպիսով, օրենքով Հանձնաժողովը իրավասու է ծանոթանալ հարկային գաղտնիք պարունակող տեղեկություններին, որևէ սահմանափակում. որ այդ ծանոթացումը պետք է կատարվի կոնկրետ որևէ գործի վարույթում առկա չէ, դա ինքնանպատակ չէ, այլ միտված է հայտարագրերի  վերլուծության միջոցով շահերի բախման և էթիկայի կանոնների խախտումների վերաբերյալ ռիսկերի բացահայտմանը:Էությամբ տեղեկությունները հայտարարատուն ինքն է ներկայացնում հանձնաժողով, հետևաբար հարկային գաղտնիք չի կարող համարվել և խոսք է գնում սոսկ հայտարարատուի ներկայացրած տեղեկությունների ստուգման հնարավորության մասին: Ինչ վերաբերվում հարկային մարմնի այն ենթադրությանը, թե հարկային մարմնի տեղեկատվական համակարգերում առկա, հարկային գաղտնիք համարվող տեղեկություններն կդառնանան էլեկտրոնային եղանակով հասանելի՝ այն առցանց բեռնելու կամ շրջանառության մեջ դնելու հնարավորությամբ, ապա  դրանք կլինեն նույնչափ ապահովված, ինչպես և ներկայումս և թույլտվություն կունենան օգտվելու միայն հանձնաժաղովի անդմաները,որոնք պատասխանատվություն կկրեն սահմանված կարգի խախտմամբ այդ տեղեկությունների հրապարակման համար:          
	Առաջարկությունները նախագծում փոփոխություն կատարելու պահանջ չունեն

	Պետաիրավական վարչություն
	Հավելվածով հաստատված կարգի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապե​տության օրենքի պահանջներին, մասնավորապես 2.1-ին, 2.2-րդ և մյուս կետերը անհրաժեշտ է համարակալել հերթական համարներով,


	Ընդունվել է
	Որոշման նախագծի կարգում համարակալումները համապատասխանեցված են «Իրավական ակտերի մասին» ՀՀ օրենքի պահանջներին

	Պետաիրավական վարչություն
	Կարգի 2.1-ին կետի «բ» ենթակետի հետ կապված հարկ է նշել, որ Հայաստանի Հանրապե​տության կառավարությանն առընթեր Հայաստանի Հանրապե​տության ոստիկանությունը տրանսպորտային միջոցների վարձակալության, ենթավարձակալության, անհատույց օգտագործման գործարքների վերաբերյալ տեղեկատվության չի տիրապետում հետևաբար չի կարող տրամադրել: 


	Ընդունվել է
	Կարգի 3-րդ կետում «վարձակալության, ենթավարձակալության, անհատույց օգտագործման գործարքներ» բառերը հանվել են

	Պետաիրավական վարչություն
	Կարգի 2.3-րդ կետի «ա» ենթակետում առաջարկում ենք «կամ» բառը փոխարինել «և (կամ)» բառերով. 


	Ընդունվել է
	Համապատասխան փոփոխությունը կատարված է

	Պետաիրավական վարչություն
	Կարգի 6-րդ կետն առաջարկում ենք նախատեսել, որպես որոշման 2-րդ կետ, որոշման 2-րդ կետը համապատասխանաբար փոխարինելով 3-րդ կետով: 


	Ընդունվել է 
	Համապատասխան փոփոխությունը կատարված է

	Իրավաբանական վարչություն
	Հաշվի առնելով, այն հանգամանքը որ Հայաստանի Հանրապետության կառավարության որոշման նախագիծը շրջանառվել է նախքան Հայաստանի Հանրապետության կառավարությանն առընթեր պետական եկամուտների կոմիտեի վերակազմակերպումը և վերջինիս կարծիքը չի համընկել Հայաստանի Հանրապետության ֆինանսների նախարարության կարծիքին առաջարկում ենք ևս մեկ անգամ քննարկել Հայաստանի Հանրապետության ֆինանսների նախարարության հետ:


	
	Ընդունվել է: Նախագիծը խմբագրվել է


